ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
	Իրավական ակտի հիմնավորումը

	1.
	Անհրաժեշտությունը

	
	«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ` նախագիծ) մշակվել է ՀՀ վարչապետի աշխատակազմի N 02/16.10/7977-2021 գրության  պահանջներին համապատասխան:
Նախագծի ընդունման անհրաժեշտությունը պայմանավորված է աջակցող միջոցներ ստանալու և դրանց վերանորոգում իրականացնելու նպատակով 2024 թվականի 9 ամիսների ընթացքում նախատեսվածից ավելի շահառուների դիմելու հանգամանքով:


	2.
	Առկա իրավիճակը և խնդիրները

	
	ՀՀ պետական բյուջեի 2024 թ․ «1160 Հաշմանդամություն ունեցող անձանց աջակցություն» ծրագրի 12001 «Պետական հավաստագրերով աջակցող միջոցների տրամադրում և վերանորոգում» միջոցառման շրջանակներում պետական հավաստագրերի հիման վրա հաշմանդամություն ունեցող անձանց տրամադրվում են աջակցող միջոցներ և իրականացվում է դրանց վերանորոգումը։
2024 թ․ «1160 Հաշմանդամություն ունեցող անձանց աջակցություն» ծրագրի 12001 «Պետական հավաստագրերով աջակցող միջոցների տրամադրում և վերանորոգում» միջոցառման պետական բյուջեն կազմում է 1 823 419 200 ՀՀ դրամ։
2024-2026 թթ․ ՄԺԾԾ հայտով աջակցող միջոցների տրամադրման համար նախարարության կողմից ներկայացվել է 1,947,243.6 հազ․ դրամի (22213 աջակցող միջոցների)  և վերանորոգման համար 5,587.0  հազ․ դրամի հայտ (ելից՝ 17.04.2023 N ՆՄ/ՀՄ-2-4/9291-2023 գրություն)։ Հայտի հետագա քննարկումների արդյունքում վերոնշյալ 2 միջոցառումները (աջակցող միջոցների տրամադրում և վերանորոգում) միավորվել են։ Ֆինանսների նախարարության առաջարկով «Պետական հավաստագրերով աջակցող միջոցների տրամադրում և դրանց վերանորոգում» միջոցառման բյուջեն վերոնշյալ գումարի (1,947,243.6+5,587.0 =1,952,830.6 հազ․ դրամ) փոխարեն հաստատվել է 1,773,332.2 հազ․դրամ՝ 179,498.4 հազ․ դրամով պակաս։ 
Հետագայում,  Լեռնային Ղարաբաղից բռնի տեղահանված անձանց աջակցող միջոցներ տրամադրելու նպատակով բյուջեում նախատեսվել է ևս 44,500.0 հազ դրամ։  Արդյունքում միջոցառման բյուջեն 2024 թ․ հաստատվել է 1,823, 419․2 հազ․ դրամ (1,773,332.2+44, 500.0=1,823, 419.2)։
2024 թվականին «Պետական հավաստագրերով աջակցող միջոցների տրամադրում» միջոցառման  9 ամիսների կատարողականը կազմում է  1,531,804․2 հազ դրամ, մնացորդը՝  291 615.0 հազ ՀՀ դրամ։
	Ամիսներ
	Աջակցող միջոցների քանակ
	Ֆինանսավորված բյուջե
	Վերանորոգման քանակը
	Ֆինանսավորված բյուջե

	Հունվար
	2572
	120 070 200
	0
	0

	Փետրվար
	2791
	180 705 151
	35
	9 173 382

	Մարտ 
	2570
	124 943 157
	42
	10 639 105

	Ապրիլ
	2747
	140 850 607
	31
	7 237 286

	Մայիս
	2254
	182 605 122
	18
	4 738 300

	Հունիս
	2349
	123 924 216
	25
	5 326 000

	Հուլիս
	2607
	201 016 251
	22
	7 048 585

	Օգոստոս
	2748
	160 251 951
	31
	8 629 269

	Սեպտեմբեր
	2398
	239 260 558
	20
	5 285 100

	Հոկտեմբեր
	2774
	253 695 627
	25
	9 293 284

	Ընդամենը՝
	25810
	1 727 322 840
	249
	67 370 311

	Ընդամենը ֆինանսավորվել 1,794, 693․2 հազ դրամ՝ 
25810 աջակցող միջոցների և 249 վերանորոգման համար 


	01.11.2024 թվականի դրությամբ միջոցառման գծով առկա ֆինանսական միջոցների մնացորդը կազմում է 28, 726.1 հազար դրամ:
[bookmark: _GoBack] «Աջակցող միջոցների տեղեկատվական համակարգի» վերլուծությունները փաստում են, որ  4-րդ եռամսյակի  ընթացքում աջակցող միջոց ստանալու իրավունք ունեն  2354 անձ, 3374 աջակցող միջոց, որի համար անհրաժեշտ է  շուրջ 298,968.5 հազ․ դրամ։
	2024 թվականի 9 ամիսների ընթացքում իրականացված վերանորոգումների միջին հաշվարկով  (9 ամիսների փաստացի ծախսված 58,077․1/9*3) 4-րդ եռամսյակի ընթացքում անհրաժեշտ կլինի ևս 19,359.0 հազ․ դրամ աջակցող միջոցների վերանորոգում իրականացնելու նպատակով։ 
	Միաժամանակ, 2024 թվականի բյուջեով «Պետական հավաստագրերով աջակցող միջոցների տրամադրում» միջոցառման շրջանակներում Լեռնային Ղարաբաղից  բռնի տեղահանված անձանց աջակցող միջոցներ տրամադրելու համար նախատեսվել էր 44,500․0 հազ․ դրամ՝ 734 աջակցող միջոցի հաշվարկով։ Կանխատեսումը կատարվել է խիստ մոտավոր հաշվարկներով, քանի որ հստակ տեղեկատվությունը նրանց վերաբերյալ բացակայում էր։ Այդ պատճառով փաստացի ցուցանիշը խիստ տարբերվում է կանխատեսվածից՝ 9 ամիսների ընթացքում Լեռնային Ղարաբաղից բռնի տեղահանված  778 անձանց տրամադրվել է 826 (նախատեսվածից 92-ով ավել) աջակցող միջոց, 144,553․ 5 հազ․ դրամի (նախատեսվածից 100,053.5 հազ․ դրամով ավել) շրջանակներում։ Միջինացված հաշվարկով, 4-րդ եռամսյակի ընթացքում անհրաժեշտ կլինի ևս 48,000․0 հազ․ դրամ Լեռնային Ղարաբաղից բռնի տեղահանված   անձանց աջակցող միջոցներ տրամադրելու նպատակով։  
Այսպիսով, ֆինանսների նախարարության կողմից ներկայացված հայտի տարբերության և ԼՂ բնակիչներին նախատեսվածից ավել դիմելու արդյունքում ավելացած ֆինանսական միջոցների գումարը կազմում է 279,551.9 հազ․ դրամ։
Հարկ է նշել նաև, որ կազմակերպությունների կողմից նախորդ 3 ամիսներին ներկայացված հաշվետվությունների  ամսական միջինը կազմել է 207,000․0 հազ․ դրամ։
Հաշվի առնելով վերոգրյալը՝ 1160 ծրագրի 12001 միջոցառման 2024 թվականի բյուջեն չի բավականացնի շուրջ 330,000․0 հազ․ դրամով։ 

	3.
	Կարգավորման նպատակը և բնույթը

	
	Նախագծի նպատակն է «1160 Հաշմանդամություն ունեցող անձանց աջակցություն» ծրագրի 12001 «Պետական հավաստագրերով աջակցող միջոցների տրամադրում և վերանորոգում» միջոցառման  շրջանակներում հաշմանդամություն ունեցող անձանց տրամադրվող աջակցող միջոցների և վերանորոգումների անխոչընդոտ կազմակերպումը։
Այդ նպատակով առաջարկվում է 2024 թվականի ՀՀ պետական բյուջեում իրականացնել վերաբաշխում՝ վերոնշյալ միջոցառման բյուջեի միջոցները 330,000․0 հազ․ դրամով ավելացնելու նպատակով, նվազեցումը իրականացնելով «1141. Ընտանիքներին, կանանց և երեխաներին աջակցություն» ծրագրի շրջանակներում «11001. Երեխաների շուրջօրյա խնամքի ծառայություններ», «11007. Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ», «11009. Երեխաների և ընտանիքների աջակցության տրամադրման ծառայություններ» միջոցառումների գծով համապատասխանաբար 35.0 մլն, 150.0 մլն և 49.0 մլն դրամ ֆինանսական միջոցը ՀՀ պետական բյուջեում ձևավորված ազատ միջոցների հաշվին, իսկ «11018. Երեխաների խնամքի ցերեկային ծառայությունների տրամադրում» միջոցառման գծով գնումների գործընթացը ուշ կայանալու հետևանքով պետական բյուջեում ձևավորված 96.0 մլն դրամ ֆինանսկան ազատ միջոցների հաշվին: Պակասեցվող միջոցները  չեն հանգեցնում ֆինանսական արդյունքային ցուցանիշի նվազեցման, քանի որ փաստացի թվաքանակը համապատասխանում է ծրագրային ցուցանիշին

	4․
	Նախագծի մշակման գործընթացում ներգրավված ինստիտուտները և անձինք

	
	Աշխատանքի և սոցիալական հարցերի նախարարություն

	5.
	Ակնկալվող արդյունքը

	
		ՀՀ պետական բյուջեի միջոցների վերաբախշման շնորհիվ հաշմանդամություն ունեցող անձանց իրավունքների իրացում։

	6.
	Հայաստանի Հանրապետության պետական բյուջեի եկամուտների և ծախսերի փոփոխությունները

	
	Նախագծի ընդունման դեպքում  Հայաստանի Հանրապետության պետական բյուջեի եկամուտներում և ծախսերում լրացուցիչ փոփոխությունների անհրաժեշտություն  չի առաջանա։ 

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ

	
	 Նախագիծը փոխկապակցված չէ ռազմավարական փաստաթղթերի, Հայաստանի վերափոխման ռազմավարություն 2050, Կառավարության 2021-2026 թթ. ծրագրի, ոլորտային այլ ռազմավարությունների հետ։



